ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆ ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
   «Ռուսաստանի Դաշնության կառավարության և Հայաստանի Հանրապետության կառավարության միջև Եվրասիական տնտեսական միությանը անդամակցության շրջանակներում Հայաստանի Հանրապետությանը տեխնիկական և ֆինանսական աջակցություն ցուցաբերելու մասին» 2015 թվականի մայիսի 21-ի համաձայնագրով (այսուհետ` Համաձայնագիր) և ՀՀ ԵՏՄ անդամակցության Ճանապարհային քարտեզով նախատեսված են սանիտարական, բուսասանիտարական և անասնաբուժասանիտարական միջոցառումների իրականացում:

Համաձայն Համաձայնագրի 2-րդ հոդվածի 3 կետի «ա» ենթակետի՝ Հայկական կողմը պարտավորված է ապահովել Համաձայնագրով նախատեսված միջոցառումների համար անհրաժեշտ ենթակառուցվածքների պատրաստվածությունը:

Համաձայն Համաձայնագրի N1 հավելվածի 3-րդ կետի՝ պետք է իրականացվի «Այրում-Ջիլիզա» սահմանային հսկիչ կետի վերակառուցման (կառուցման) աշխատանքներ և համապաստասխանեցնել Մաքսային Միության հանձնաժողովի 2011 թվականի հունիսի 22-ի №688 որոշման պահանջներին:

Եվրասիական տնտեսական հանձնաժողովի կողմից սահմանված պահանջներին համապատասխան սահմանային հսկիչ կետերը հնարավոր է վերակառուցել (կառուցել) Տավուշի մարզի, Այրում համայնքի Երկաթուղային փողոց 32 և 34 հասցեներում տեղակայված արտադրական նշանակության համապատասխանաբար 0.37995 (հա) և 0.00659 (հա) մակերեսներով պահեստարանների վերակառուցման միջոցով՝ հաշվի առնելով կայարանի սահմանափակ հողամաս և երկաթուղային փակուղու առկայությունը, սակայն նշված տարածքները ներկայումս պատկանում են Էլլա Գեորգիի Մահտեսյանին և Գագիկ Մահտեսյանին՝ սեփականության իրավունքով (վկայականներ N 05102012-11-0110 և N 16052013-11-0028) և անհրաժեշտ է դրանք ձեռք բերելու համար ՀՀ կառավարության պահուստային ֆոնդից հատկացնել 16,800.0 հազ. դրամ: 

2. Առաջարկվող կարգավորման բնույթը
1. Նախագծով առաջարկվում է Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությանը 2015 թվականի երկրորդ կիսամյակում հատկացնել գումար Հայաստանի Հանրապետության 2015 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Հողի ձեռքբերման ծախսեր» հոդվածով) հողամաս ձեռքբերելու նպատակով:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության աշխատակազմի կողմից:

4. Ակնկալվող արդյունքը
Իրավական ակտի ընդունման արդյունքում տրամադվող գումարով հողամասի ձեռքբերման արդյունքում կիրականացվեն «Այրում-Ջիլիզա» սահմանային հսկիչ կետի կառուցման և Մաքսային միության հանձնաժողովի կողմից սահմանված պահանջներին համապաստասխանեցման աշխատանքները: 






